Nafarroako Parlamentuko Mahaiak, 2016ko urriaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Guzmán Miguel Garmendia Pérez jaunak aurkeztutako galdera, Nafarroaren esportazioei eta esportazio horiek foru erkidegoaren ekonomian eta irudian duten ondoreari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko urriaren 3an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikitako Guzmán Garmendia Pérez jaunak, Legebiltzarreko Erregelamenduan ezarritakoaren babesean, honako galdera hau egiten du, Osoko Bilkuran ahoz erantzun dakion:

Nafarroaren esportazioak ehuneko 7,3 jaitsi dira 2016ko lehen zazpi hilabeteetan, aurreko urteko epe beraren aldean, eta guztira 4.885 milioi euroko balioa izan dute, Nafarroako Estatistikaren Institutuaren datuen arabera. Halaber, esportazioak ehuneko 27,8 jaitsi dira urtetik urterako alderaketa eginez gero.

Galderaren testua

Nafarroako Gobernuak zer balorazio egiten du esportazio-datu horretaz eta Nafarroako Foru Komunitatearen ekonomian eta irudian duen ondoreari buruz?

Iruñean, 2016ko irailaren 28an

Foru parlamentaria: Guzmán Garmendia Pérez

